
Kollezzjoni arkivjali mdaggsa tal-mibki Professur Jeremy Boissevain (1928-2015), antropologu pijunier li ghen fit-tiswir tal-
istudju tas-so¢jetd Maltija u I-kultura Mediterranja, inghatat lill-Muzew Nazzjonali tal-Etnografija fil-Palazz tal-Inkwizitur, il-

Birgu. Wirja temporanja gdida timmarka din I-ghotja.

Imnedija fl-ghaxar anniversarju mill-mewt tieghu fis-26 ta” Gunju 2015, il-wirja I-gdida msemmija ‘Legat ta’ Antropologu: |-
Arkivju ta’ Jeremy Fergus Boissevain’ ticcelebra r-rabtiet profondi u dejjiema tal-Professur Boissevain ma’ Malta. Boissevain
wasal Malta ghall-ewwel darba fis-snin hamsin, irritorna fil-bidu tas-snin sittin wagqt li kien gieghed ilesti d-dottorat tieghu fil-

London School of Economics u kompla jzur il-paijjiz ta” spiss fis-snin ta’ wara.

Affaxxinat bil-hajja komunitarja u t-tradizzjonijiet tal-festi vibranti tal-Maltin, huwa kiteb il-ktieb influwenti ‘Saints and
Fireworks: Religion and Politics in Rural Malta’ (1965), li jagbad fih stil ta" hajja li kien ged jimmodernizza ruhu b'rata mghaggla.

Xoghlu kompla ghal ghexieren ta’ snin, b'titli bhal ‘Friends of Friends' (1974) jiksbu rikonoxximent internazzjonali.

Deskritt minnu nnifsu bhala ‘barrani li jhares 'il gewwa’, Boissevain dahal bis-shih fil-hajja tar-rahal, specjalment fHal Kirkop
u n-Naxxar, fejn hu u I-familja tieghu ghexu ghal zminijiet twal. Kien figura akkademika familjari, ta lekcers fl-Universita ta’

Malta u sar kritiku maghruf tal-izvilupp zejjed u t-turizmu tal-massa.

Trasferit mill-Olanda fl-2024, |-arkivju tar-ricerka marbuta ma’ Malta tal-Professur Boissevain gie fdat mill-familja tieghu lil
Heritage Malta ghall-access pubbliku u r-ricerka. Din id-donazzjoni ssahhah I-irwol tal-Muzew Nazzjonali tal-Etnografija

bhala gwardjan tal-memorja kulturali hajja ta” Malta.

Imtellgha fl-ambjent evokattiv tal-Palazz tal-Inkwizitur, il-wirja toffri harsa lejn |-interessi ta” Boissevain u r-ricerka v l-istharrig
li kien jaghmel fuq il-post fl-ibliet u l-irhula Maltin mis-snin sittin il quddiem, u tinkludi intervisti originali, noti miktuba bl-idejn,
gozzetti li kien izomm, l-ewwel verzjonijiet tad-diversi kitbiet tieghu, u ritratti. ll-wirja tipprovdi lill-vizitaturi lenti interessanti

fug l-identita ta’ Malta li ged tevolvi, mill-ghajnejn ta’ osservatur dedikat u habib tal-gzejjer.

lI-Kap Ezekuttiv ta’ Heritage Malta, Noel Zammit, ikkummenta: "Ahna grati hafna lejn il-familja Boissevain. Turija ta’ fidu¢ja
bhal din taghtina energija biex inkomplu nwettqu I-missjoni taghna. Dan il-gest mhux biss jonora d-dedikazzjoni tal-Professur

Boissevain lejn Malta izda jibbaza I-istudju tieghu fl-istess kultura li tant kien ihobb jirricerka.”

Kenneth Cassar, il-Kuratur Anzjan tal-Etnografija ta’ Heritage Malta, stgarr li: “L-imhabba u I-impenn li I-Professur Jeremy
Boissevain wera lejn Malta u niesha ser jibgghu haijjin fostna, mhux biss permezz tal-kotba maghrufa u I-istudji li ppubblika
imma anke permezz ta’ din id-donazzjoni importanti tal-arkivju ta’ ricerka tieghu konnessa ma’” Malta, li I-familja Boissevain

ghogobha tafda bih lil Heritage Malta ghall-beneficéju ta” kulhadd.”

Lietje Bonello Boissevain, bint il-professur, galet: "B'din id-donazzjoni lil Heritage Malta, ahna fidu¢juzi |i I-gharfien
imprezzabbli u uniku li missieri gabar dwar il-Gzejjer Maltin matul is-snin se jkompli jitgawda. Nittamaw li dan I-arkivju
jganqal fir-ricerkaturi u fil-pubbliku I-istess imhabba li kellu missieri biex jifthem in-nies u I-ambjenti taghhom, liema mhabba

tibga' tkebbes il-legat tieghu.”

ll-wirja se tibga' ghaddejja sa Settembru u tiftah mit-Tlieta sal-Hadd, mid-09:00 sal-17:00 (I-ahhar dhul fl-16:30). Id-dhul
huwa inkluz fl-esperjenza tal-Palazz tal-inkwizitur. Persuni bi sfidi ta’ mobbilta jistghu jsibu I-access ghas-sala tal-wirja difficli,

minhabba t-tarag. Ghal aktar taghrif zur www .heritagemalta.mt/whatson u segwi lil Heritage Malta fuq il-midja so¢jali.

